
Үтеп барышлый

Динара Әхмәт

Сәнгать

Лилия Локманова

«Моң» сезне дә артист итәр
Биредә театрга, сәнгатьткә бөтенләй дә катнашы булмаган кешеләр килеп 
шөгыльләнергә, рухи байлык алырга мөмкин

 d Театрда профессиональ 
актерлар гына уйнарга тиеш 
дип кабул итәргә өйрәнгән 
без. Ә менә «Шәһәрчеләр те-
атры» фестивале моның ки-
ресен раслый. 

 «Город АРТ-әзерлек» театр 
лабораториясе Татарстан баш-
каласында 2014 елдан алып, 
җәй башында шундый чаралар 
уздыра. Оештыручыларның 
максаты – тамашачы һәм театр 
арасында чикләрне юк итү.

Режиссер, «Моң» театраль 
мәйданчыгының кураторлары-

ның берсе Туфан Имамутдинов 
сүзләренчә, әлеге фестиваль 
кысаларында тамашачыларга 
эскизлар, спектакльләр тәкъ-
дим ителәчәк. Шуны билгеләп 
үтик: спектакльләрдә лабора-
торияләрдә шөгыльләнүчеләр 
генә түгел, ә тамашачылар да 
катнаша ала.

– Бу безнең шәһәр генә тү-
гел, республикабыз өчен дә яңа 
формат. Сәхнәдә уйнар өчен теа-
траль белеме булмаган кешеләр-
не җәлеп итәргә тырыштык. Ке-
шеләрне шундый проектларга 
кертеп, алар белән сөйләшү, 
проблемаларын тыңлау, миңа 
калса бик мөһим, – дигән фи-
кердә Туфан Имаметдинов. 

Шуңа да тамашаларда кат-
нашу өчен төрле һөнәр ияләрен 
җәлеп итәргә тырышканнар. 

Профессиональ булмаган ар-
тистлар арасында иҗаттан бө-
тенләй ерак булып, техник һөнәр 
сайлаучылар да җитәрлек икән.

Проблемалар дигәннән, 
лабораториядә укытучылар, 
таксистларга кагылган спек-
такльләр әзерләнә. Шулай ук 40 
яшьтән өлкәнрәк хатын-кызлар 
хакында да спектакль карар-
га мөмкин. Милләт җанлы та-
машачыга «Чын татар» дигән 
тамаша күрсәтергә җыеналар. 
Дөрес, спектакль русчалы-та-
тарчалы барачак. Чын татар 
егете, чын татар кызы нинди 
булырга тиеш? Үз-үзеңдә татар-
лыкны ничек ачарга? Тамаша 
авторлары шул сорауларга җа-
вап эзли.

Татар милләтенә тагын бер 
якын тема – «Кыйссаи Йосыф». 

Артистлар лабораториядә өйрән-
гәннәрен Казанның сигез мәйда-
нында тәкъдим итәргә ниятли.

«Авазлар» – шулай ук тари-
хи материалларны чагылдыра 
торган тамаша. Лаборатория 
кысаларында, катнашучылар 
гарәп графикасында язылган 
борынгы язмаларны татарчага 
тәрҗемә итеп, шуларны укый.

Татарстанда гына түгел, Рос-
сиядә дә иң яшь шәһәр – Инно-
полиста яшәүчеләр дә «Шәһәр-
челәр театры» фестиваленнән 
читтә калмаячак. Алар белән ре-
жиссерлар шулай ук спектакль 
куярга әзерләнә.

Кызганыч, спектакльләрнең 
берсе дә тулысынча татар телен-
дә булмаячак. Шәһәрчеләр бит...


